
				এই পাতাটির মুদ্রণ সংশোধন করা প্রয়োজন। 
৩য় বর্ষ, একাদশ সংখ্যা আমাদের শিক্ষা very
ব্যবসা তাদের মধ্যে অধিকাংশ লোকে শিক্ষার পদ্ধতির উপর এতটা নজর দেন, যে শিক্ষার উদ্দেশ্যের কথাটা তারা প্রায়ই ভুলে যান। বিদ্যালয় নামক যন্ত্রটার কলকব্জায় তেল দেওয়াটাই তঁদের কাছে হয়ে ওঠে গুরুতর কৰ্ত্তব্য। সুতরাং বিদ্যালয়বস্তুটি যে সমাজদেহের একটি বিশেষ অঙ্গ সে বিষয়ে গুরুমহাশয়দের সদসৰ্বদা সতর্ক করে রাখবার জন্য তঁদের মনের উপর বারোমাস public opinion-এর চাপ রাখা আবশ্যক। নচেৎ এমন দিন আসে যখন সমাজ হঠাৎ আবিষ্কার করে যে শিক্ষা জিনিসটে জীবন-যাত্রার সহায় হওয়া দূরে থাক তার বাধা হয়ে দাঁড়িয়েছে। তখন প্রচলিত শিক্ষা পদ্ধতির বিরুদ্ধে public opinion একটা হুজুগে পরিণত হয়। বাইরের একটা প্ৰচণ্ড ধাক্কায় সামাজিক মন যখন চমকে উঠে চোখ মেলে, সব ঝাপসা দেখে তখুন শিক্ষাপদ্ধতির পরিবর্তনের জন্য তার আর ত্বর সয় না। ফলে সকলে মিলে শিক্ষার উন্নতি সাধন করতে গিয়ে অনেক সময়ে তার বিভ্ৰাট ঘটায়। এ কথা যদি সত্য হয় তাহলে সামাজিক মনকে শিক্ষা সম্বন্ধে অহৰ্নিশি সচেতন করে রাখা যে জাতির পক্ষে কল্যানকার সে বিষয়ে আর সন্দেহ নেই এবং তার জন্য চাই public opinion অর্থাৎ দু’এক জনের সেই মত যা দশজনে নিজের বলে গ্রাহ করে নেবে। আমাদের দেশে আজকের দিনে প্রচলিত শিক্ষা সম্বন্ধে কোনরূপ সঙ্গত public opinion নেই। কিন্তু তার বিরুদ্ধে যথেষ্ট এবং কতকাংশে অযথা
অসন্তোষ আছে।
এক দলের মতে এ শিক্ষায় শুধু কুফল ফলছে। কিন্তু কুফলটা যে কি সে বিষয়ে এরা সকলে একমত নন, কেননা, সে সম্বন্ধে তাদের কারও কোনও স্পষ্ট ধারণা নেই। এদের কথাবাৰ্ত্তা শুনে মনে হয়

